
	1.
	Ֆինանսների նախարարություն
08.10.2019թ. թիվ 01/11-2/16403-2019 գրություն

	Առաջարկություններ և դիտողություններ չկան:
	Ընդունվել է ի գիտություն:
	

	2.
	Արդադատության նախարարություն 01.11.2019թ. թիվ /27.4/25028-2019 գրություն

	Նախագիծը համապատասխանում է ՀՀ օրենսդրությանը:
	Ընդունվել է ի գիտություն:
	

	3. 
	Վարչապետի աշխատակազմի Կադրերի և անձնակազմի կառավարման վարչություն
	1. Նախագծի ներածական մասում անհրաժեշտ է «2019» թիվը փոխարինել
«2020» թվով:

	Ընդունվել է:
	Նախագիծը խմբագրվել է:

	
	
	2. «Նորմատիվ իրավական ակտերի մասին» ՀՀ օրենքի (այսուհետ՝ Օրենք) 12-րդ հոդվածի 1-ին մասի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը: Տվյալ դեպքում ուսումնասիրելով Նախագծի բովանդակությունը պարզ է դառնում, որ Նախագծի վերնագիրը թերի է և այն անհրաժեշտ է շարադրել նոր խմբագրությամբ՝ հետևյալ բովանդակությամբ. ««Մարդասիրական օգնության հանրապետական կենտրոն» պետական ոչ առևտրային կազմակերպությունը վերանվանելու և Հայաստանի Հանրապետության կառավարության 2003 թվականի հունիսի 26-ի N 799-Ն որոշման մեջ փոփոխություններ կատարելու մասին»:

	Ընդունվել է:
	Նախագիծը խմբագրվել է:

	
	
	3. Օրենքի 13-րդ հոդվածի 1-ին մասի համաձայն՝ նորմատիվ իրավական ակտը կարող է պարունակել նախաբան, որը սահմանում է իրավական ակտի ընդունման նպատակներն ու պատճառները: Նախաբանը չի շարադրվում առանձին հոդվածով, չի համարակալվում և չի բաժանվում հոդվածների (կետերի): Նախաբանով չեն սահմանվում նորմատիվ դրույթներ: Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
«Պետական ոչ առևտրային կազմակերպությունների մասին» ՀՀ օրենքի 13-րդ հոդվածի 2-րդ մասի համաձայն՝ հիմնադրի բացառիկ լիազորություններն են`
ա) պետական կազմակերպության հիմնադրումը.
բ) պետական կազմակերպության գործունեության առարկայի և նպատակների, այդ թվում` նրա կողմից իրականացվող ձեռնարկատիրական գործունեության տեսակների սահմանումը.
գ) պետական կազմակերպությանը սեփականության իրավունքով հանձնվող և (կամ) ամրացվող` պետությանը պատկանող գույքի կազմի հաստատումը.
դ) պետական կազմակերպության կանոնադրության հաստատումը և դրանում փոփոխություններ կատարելը.
ե) պետական կազմակերպության կառավարման համակարգի սահմանումը.
զ) պետական կազմակերպության վերակազմակերպումը և լուծարումը.
է) պետական կազմակերպության լուծարման հանձնաժողովի նշանակումը և լուծարման հաշվեկշռի հաստատումը.
ը) օրենքով և պետական կազմակերպության կանոնադրությամբ նախատեսված այլ հարցերի լուծումը:
Վերոգրյալի հաշվառմամբ հարկ է նշել, որ Նախագծի նախաբանում կատարված հղումը թերի է, ուստի՝ անհրաժեշտ է հղում կատարել նաև «Պետական ոչ առևտրային կազմակերպությունների մասին» ՀՀ օրենքի 13-րդ հոդվածի 2-րդ մասին:

	Ընդունվել է:
	Նախագիծը խմբագրվել է:

	
	
	4. Նախագծի 1-ին կետում «Հայաստանի Հանրապետության առողջապահության նախարարության «Մարդասիրական օգնության հանրապետական կենտրոն» պետական ոչ առևտրային կազմակերպությունը» բառերից հետո առաջարկում եմ լրացնել նաև ՊՈԱԿ-ի պետական գրանցման համարը:

	Ընդունվել է:
	Նախագիծը խմբագրվել է:

	
	
	5. Նախագծից պարզ չէ, թե Նախագիծն ուժի մեջ մտնելուց հետո, որ պաշտոնատար անձը, ինչքան ժամկետում, և ինչ ֆինանսական միջոցներով պետք է հաստատի կանոնադրությունը, ինչպես նաև ապահովի Նախագծից բխող համապատասխան փոփոխությունների կատարումը:


	Ընդունվել է:
	Նախագիծը խմբագրվել է: Համապատասխան դրույթ է ավելացվել:

	
	
	6. Նախագծի հիմնավորմանը կից ներկայացված տեղեկանքն առհասարակ պարզ չէ, թե ինչ միտք է բովանդակում, ինչպես նաև պարզ չէ, թե Նախագծի ընդունմամբ անհրաժեշտություն առաջանում է արդյո՞ք այլ իրավական ակտերում փոփոխություններ և/կամ լրացումներ կատարելու: 

	Ընդունվել է ի գիտություն:
	Կառավարության 2018 թվական հունիսի 8-ի թիվ 667-Լ որոշման հավելվածի 16-րդ կետով նման պահանջ նախատեսված չէ: Միաժամանակ տեղեկանքը կցվել է:



